
26, జులై 2026, ఆదివారం భారత్ సమాచార్

ఆపదలో అండగా బాల్య స్నేహితులు

భారత్ సమాచార్, మహబూబాబాద్ జిల్లా: నెల్లి కుదురు

మండలం మేచరాజుపల్లి  గ్రామంలో మానవత్వానికి

నిదర్శనంగా నిలిచే ఘటన చోటుచేసుకుంది. గ్రామానికి

చెందిన ముంజంపల్లి  సంజయ్ మాతృమూర్తి  యాకమ్మ

ఇటీవల అనారోగ్యంతో కన్నుమూయగా, ఈ విషయం

తెలుసుకున్న ఆయన బాల్య స్నేహితులు శనివారం బాధిత

కుటుంబాన్ని పరామర్శించారు. నక్క హరీష్, కాటం

రాజశేఖర్, రాజుతో పాటు గ్రామానికి చెందిన కూరపాటి

ఈశ్వర ప్రసాద్, వార్డు  సభ్యులు కాటమల వెంకటేష్

తదితరులు సంజయ్ నివాసానికి చేరుకుని కుటుంబ

సభ్యులను ఓదార్చారు.

ఈ సందర్భంగా స్వర్గీ య యాకమ్మ చిత్రపటానికి

పూలమాలలు వేసి నివాళులర్పించిన వారు, ఆమె ఆత్మకు

శాంతి చేకూరాలని ప్రార్థిం చారు. చిన్న వయసులోనే తల్లి ని

కోల్పోవడం ఎంతో బాధాకరమని పేర్కొంటూ, సంజయ్‌తో
పాటు కుటుంబ సభ్యులకు ధైర్యం చెప్పారు. కష్టకాలంలో

మనోధైర్యాన్ని కోల్పోకుండా ముందుకు సాగాలని,

ఎల్లప్పుడూ తమ అండదండలు ఉంటాయని భరోసా

కల్పించారు.

బాధిత కుటుంబానికి తక్షణ ఉపశమనం కలిగించే

ఉద్దే శంతో బాల్య స్నేహితులు కలిసి రూ.15,000 నగదు

సహాయం అందజేశారు. గ్రామానికి చెందిన కూరపాటి

ఈశ్వర ప్రసాద్ మరో రూ.5,000 ఆర్థి క సహాయం

అందించగా, వార్డు  సభ్యులు కాటమల వెంకటేష్ 25 కిలోల

బియ్యాన్ని అందజేశారు. ఆర్థి క ఇబ్బం దులు ఎదుర్కొంటున్న

కుటుంబానికి తమ వంతు చేయూత అందించడం ప్రతి

ఒక్కరి సామాజిక బాధ్యత అని వారు పేర్కొన్నారు.

గ్రామస్థులు కూడా స్నేహితుల ఈ మానవీయ చర్యను

అభినందించారు. కష్టసమయంలో స్నేహితుడికి అండగా

నిలిచి ఆర్థి క సహాయం చేయడంతో పాటు మానసిక

ధైర్యాన్ని నింపడం ఆదర్శప్రాయమని కొనియాడారు.

ఇలాంటి సేవా కార్యక్రమాలు సమాజంలో పరస్పర

సహకారం, మానవత్వాన్ని మరింత బలోపేతం చేస్తాయని

అభిప్రాయపడ్డా రు. ఈ ఘటన గ్రామంలో పలువురిని

భావోద్వేగానికి గురిచేయడమే కాకుండా, ఆపదలో

స్నేహితుల విలువను మరోసారి చాటిచెప్పింది.

